
I. Kirish.
Intellektual mulk ququqi - o‘z mohiyatiga ko‘ra, inson ijodiy faoliyati mahsullarini yaratish, ulardan foydalanish, farqlash belgilarining muomalada bo‘lishi bilan bog‘liq munosabatlarni, shuningdek, intellektual mulk obyektlariga nisbatan huquqlarni muhofaza qilishni tartibga soluvchi normalar yig‘indisi, majmuyi hisoblanadi. Bu referat orqali Germaniya Federativ Respublikasida Intellektual mulk huquqi haqida ma’lumotga ega bo’lamiz. Ushbu sohani himoya qiluvchi Federal organlar va federal qonunlar haqida bilib olamiz. 











II. Asosiy qism.
1. Germaniya Federativ Respublikasida Intellektual mulk huquqi
GFR WIPO ( World Intellectual Property Organization ) tashkilotiga 1970-yil 19-sentyabrda a’zo bo’lgan. 
GFR da Intellektual mulk huquqi ikkiga bo’linadi: 
1) Mualliflik huquqi 
2) Sanoat mulki huquqlari ( texnik va texnik bo’lmagan sanoat mulki huquqlari) 
Mualliflik huquqi (ilmiy va badiy asarlar, san’at asarlari, ilmiy maqolalar, radio, televideniya, gazeta va jurnallar va shu kabilar) GFR Federal Adliya vazirligi va uning shtatlardagi idoralaridan ro’yxatdan o’tkazilgandan so’ng vujudga keladi.
Sanoat mulki huquqlari ( texnik sanoat mulki huquqlariga –patentlar, foydali modellar, seleksiya yutuqlari; texnik bo’lmagan sanoat mulki huquqlariga-savdo nomlari, firma nomlari, tovar nomlari, notexnik ixtirolar, ishlab chiqarish sirlari esa ro’yxatdan o’tgazmazilmasa ham huquqiy muhofaza vujudga keladi) esa Germaniya Patent va Savdo belgilari Federal Idorasi va uning shtatlardagi organlaridan ro’yxatdan o’tgandan so’ng vujudga keladi.
GFR da Intellektual mulk huquqiga oid qonunchilik hujjatlari mavjud.
Ular: 
-“Mulliflik va turdosh huquqlar to’g’risida”gi qonun 1965-yil 9-sentyabrda qabul qilingan. Ushbu qonun 138 moddadan iborat bo’lib mualliflik va turdosh huquqlarni tartibga soladi. Oxirgi marta matniga o’gartirish kiritilgan sanasi 2021-yil 23-iyunda. Ushbu hujjat 1901-yildagi “Adabiyot va musiqa asarlariga mualliflik huquqi to’g’risida”gi qonun va 1907-yildagi “Tasviriy san’at va fotosurat asarlariga mualliflik huquqi to’g’risida” gi qonunlarni ( ushbu ikki qonun 1966-yil 1-yanvarda bekor qilingan) o’zida aks ettirgan. 
-“Patent to’g’risida”gi qonun 1936-yil 5-mayda qabul qilingan. Ushbu hujjat 147 moddadan iborat. Oxirgi marta o’zgarishga uchragan 2021-yil 30-avgust. Patent sohasidagi munosabatlarni tartibga soladi. Ushbu sohadagi nizolarni Federal Patent sudi va uning 16 ta shtatdagi patent sudlari ko’rib chiqadi. Har bir shtatda bir dona patent sudi faoliyat yuritadi. Bu patent sudlari chiqargan qaror ustidan apelyatsiya va kassatsiya Federal Patent sudiga beriladi. Ushbu Federal patent sud bosh qarorgohi  Myunxenda joylashgan. Federal Patent chiqargan hukm ustidan Germaniya Federal Oliy Sudiga beriladi. 
-“Dizaynlarni huquqiy himoya qlish to’g’risida” gi qonun 2004-yil 12-martda qabul qilingan. Ushbu hujjat 74 moddadan iborat. Oxirgi marta o’zgarishga uchragan 2021-yil 10-avgust. Bu qonun sanoat dizaynlari sohasidagi munosabatlarni tartibga soladi. 
-“Foydali modellar to’g’risida” gi qonun 1986-yil 28-avgustda qabul qilingan. Ushbu hujjat 31 moddadan iborat. Oxirgi marta o’zgarishga uchragan 2021-yil 10-avgust. Foydali modellar sohasidagi munosabatlarni tartibga soladi.
-“O’simlik navlarini muhofaza qilish to’g’risida” gi qonun 42 moddadan iborat. Ushbu hujjat 1985-yil 11-dekabrda qabul qilingan. Oxirgi marta o’zgarishga uchragan 2021-yil 10-avgust. O’simliklarning yangi navlari sohasidagi munosabatlarni tartibga soladi. 
-”Mikroelektron yarimo’tgazgich mahsulotlarning topografiyasini himoya qilish to’g’risida” gi qonun 28 moddadan iborat. Ushbu hujjat 1987-yil 22-oktyabrda qabul qilingan. Oxirgi marta o’zgarishga uchragan 2021-yil 10-avgust. Integral mikrosxemalar sohasidagi munosabatlarni tartibga soladi. 
-”Savdo belgilari va boshqa belgilarni himoya qilish to’g’risida” gi qonun 160 moddadan iborat. Ushbu hujjat 1994-yil 25-oktyabrda qabul qilingan. Oxirgi marta o’zgarishga uchragan 2023-yil 8-oktyabr. Savdo belgilari, tovar nomlari, firma nomlari sohasidagi munosabatlarni tartibga soladi. 
-”Tijorat sirlarini himoya qilish to’g’risida”gi qonun 23 moddadan iborat. Ushbu hujjat 2019-yil 18-aprelda qabul qilingan.  Oshkor etilmagan ishlab chiqarish sirlari (nau-hau) ya’ni tijorat sirlari sohasidagi munosabatlarni tartibga soladi. 
-”Nohaq raqobatga qarshi kurashish to’g’risida” gi qonun 22 moddadan iborat. Ushbu hujjat 2010-yil 3-martda qabul qilingan. Bu qonundan oldin 1896-yil 27-mayda qabul qilingan “Adolatsiz raqobatga qarshi kurshish to’g’risida” gi qonun amal qilgan. Ushbu hujjatlar mazmunan o’xshash. Nohaq raqobatga qarshi kurashish sohasidagi munosabatlarni tartibga soladi.
Germaniya Federal Jinoyat kodeksining Maxsus qism 15-bo’lim “Shaxsiy hayot va maxfiy ma’lumotlarni buzish jinoyatlari” 26-bo’lim “ Raqobatga qarshi jinoyatlar” kabi Federal Jinoyat normalari bilan tartibga solinadi. Ushbu normalardagi sanksiyalar 3 oydan 10 yilgacha muddatdagi qamoq jazosi yoki minimal qiymati 100 yevrodan boshlanib maksimal qiymati belgilanmagan jarima jazosi berilgan. GFR da Jinoyat kodeksidan boshqa kodekslar Intellektual mulk huquqini tartibga solmaydi. Yuqoridagi keltirilgan qonunlar asosida tartibga solinadi va shular asosida qabul qilingan 79 dona Federal Nizomlar mavjud. Patent sohasidagi nizolar uchun alohida Sud tashkil etilishishiga sabab texnik ixtirolar va kashfiyotlarga beriladigan patentlar bilan bo’g’liq munosabatlar va nizolar juda ham ko’p bo’lganligi. Patent sohasidan boshqa intellektual sohalar esa oddiy sudlarning fuqarolik bo’limida ko’rib chiqiladi. Ularning chiqargan hukmlari ustidan apellyatsiya va kassatsiya shtat sudlariga, shtat sudlari chiqargan hukm ustidan shikoyat Germaniya Federal Oliy sudiga beriladi.





2. GFR radifikatsiya qilgan xalqaro shartnomalar.
-Jahon mualliflik huquqi shartnomasi 1952-yil 6-sentyabrda Jenevada qabul qilingan. GFR 1955-yil 16-sentyabrda ratifikatsiya qilgan.
-Fonogramma ishlab chiqaruvchilarni ularning fonogrammalarini ruxsatsiz takrorlashdan himoya qilish to'g'risidagi konventsiya 1971-yil 29-oktyabrda Jenevada qabul qilingan. GFR 1974-yil 18-mayda ratifikatsiya qilgan. 
-WIPO mualliflik huquqi shartnomasi 1996-yil 20-dekabrda qabul qilingan. GFR 1996-yil 20-dekabrda ratifikatsiya qilgan.
-Tovar belgilarini xalqaro ro'yxatga olish bo'yicha Madrid kelishuvi 1891-yil 14-aprelda qabul qilingan. GFR 1922-yil 1-dekabrda ratifikatsiya qilgan.
-Tovar belgilarini xalqaro ro'yxatga olish to'g'risidagi Madrid kelishuviga Protokol  19898-yil 27-iyunda qabul qilingan. GFR 1996-yil 29-martda ratifikatsiya qilgan.
-Sanoat namunalarining xalqaro depoziti to'g'risidagi Gaaga konventsiyasi 1925-yil 6-noyabrda qabul qilingan. GFR 1928-yil 1-iyunda ratifikatsiya qilgan.
-Patent sohasida xalqaro hamkorlik to'g'risidagi shartnoma 1970-yil 19-iyunda qabul qilingan. GFR 1978-yil 24-yanvarda ratifikatsiya qilgan.








III. Xulosa.
GFR da Intellektual mulk huquqini himoya qilishda faqat Federal idoralar va qonunlarning o’zigina emas huquqiy ongi baland odamlar ham ishtirok etadi. Chunki Federal qonunlardagi tartiblarni joy-joyiga qo’yish uchun ham huquqiy ong juda ajoyib bo’lsa kuchli intizom vujudga keladi. O’zbekistonda Fuqarolik kodeksi va Intellektual mulk bilan bog’liq boshqa qonunlar bilan tartibga solinadi. 
















IV. Foydalanilgan adabiyotlar.
Intellektual mulk huquqi vikipediya ma’lumotlari ( Nemis tilida) https://de.wikipedia.org/wiki/Geistiges_Eigentum. 
GFR Jinoyat Kodeksi. Federal Huquqiy portal https://www.gesetze-im-internet.de/stgb/
Wipo ( World Intellectual Property Organization) portali https://www.wipo.int/



